
Penulis asal: Pastor Ladius Maturut 

Tarikh: 18 March 2020 

 

COVID-19 DAN ORANG KRISTIAN 

 

Saya secara peribadi merasa terpanggil untuk menjawab statement segelintir orang-
orang Kristian berkaitan dengan Covid-19 dengan statement mengabaikan langkah 
pencegahan kerana terlalu yakin dengan perlindungan Tuhan. Tidak sedikit yang 
mengirimkan contoh2 perlindungan Tuhan melalui ayat2 Alkitab untuk membenarkan 
statement mereka. Sebagai seorang ahli teologi, sy secara peribadi tidak menyetujui sebarang 
ulasan atau penarikan ayat2 Alkitab tanpa melalui proses hermeneutik yang benar hanya 
kerana ingin membenarkan statementnya sendiri. Berikut di bawah sy menyertakan beberapa 
pandangan saya secara Alkitabiah tentang beriman secara benar dalam konteks orang Kristian 
dan Covid-19. 

Orang Kristian dan Covid-19  

Sebenarnya kebanyakan orang Kristian mengabaikan langkah-langkah keselamatan 
awal dalam pencegahan penularan virus Covid-19 kerana "MALAS atau MERASA AMAN 
YANG SALAH" dalam menghadapi Covid-19, atau mungkin tidak mengetahui kemusnahan 
akibat virus ini dan belum pernah mempunyai pengalaman dijangkiti sama ada keluarga atau 
dirinya sendiri. Namun pun demikian, pengalaman orang lain sebenarnya sudah cukup untuk 
kita berwaspada. 

Hal ini membuatkan orang Kristian bersikap pasif dan sambil lewa dalam hal menjaga 
dan mencegah penularan virus ini. Sangat menyedihkan apabila ada sesetengah daripada 
kelompok ini menutup sikap acuh tak acuh mereka dengan memetik ayat-ayat Alkitab tentang 
perlindungan Tuhan sedangkan dalam masa yang sama, mereka tidak bijaksana memelihara 
diri dan anggota keluarga mereka. Bagi saya ini adalah iman yang salah dan tidak mengerti 
secara benar tentang dogma perlindungan Tuhan.  

Kerana sikap yang tidak bertanggungjawab ini, maka sebilangan kecil orang Kristian: 

1. Menjalani hidup secara sembarangan  

2. Hidup secara tidak cerdik  

3. Mencari bahaya secara sengaja. 

 

 

 



Ada beberapa perkara yang kita harus fikirkan : 

1. Tindakan iman yang salah itu mengarah seseorang kepada mencubai Allah.  
 

2. Walaupun Allah berjanji memelihara kita, tetapi itu sedikit pun tidak mengurangi 
tanggungjawab kita terhadap diri sendiri dan orang lain. 
 

- Covid-19 bukanlah sesuatu yang biasa-biasa, tetapi ia sudah membunuh ribuan orang 
termasuk ratusan orang Kristian. Apakah orang-orang Kristian ini tidak tahu tentang 
janji pemeliharaan Tuhan? 

- Walaupun serangan virus ini bukanlah alasan utama kita untuk panik, tetapi sekurang-
kurangnya kita sudah cukup menyedari bahawa kita masih ada keluarga dan orang 
terdekat yang perlu meneruskan kehidupan dengan sihat tanpa mengambil hak-hak 
mereka untuk terus menikmati nafas hidup yang hanya sementara ini. Jangan ambil 
kebahagiaan dan kehidupan mereka dengan sikap kita yang tidak bertanggungjawab.  

- Memang benar Allah menjanjikan pemeliharaan yang sempurna, tetapi ini tidak 
mengurangi sedikit pun tanggungjawab kita terhadap diri sendiri dan keluarga kita. 
Menggunakan ayat-ayat firman Tuhan secara tidak bertanggungjawab tidak akan 
melindungi kita. 
 

3. Berdoa dan beriman tanpa perbuatan itu tidak lengkap. 
 

- Saya sangat pasti dan memberi jaminan bahawa orang-orang Kristian di China, Itali, 
Amerika Syarikat, Singapura, Iran dan lain-lain tempat yang dijangkiti sudah berdoa 
dengan sungguh-sungguh, meletakkan iman dan harapan mereka kepada Tuhan. 
Namun pun demikian, virus ini tetap tidak dapat dihentikan daripada menjangkiti 
orang-orang Kristian di sana, bahkan membunuh sebahagian mereka. Mereka juga 
berdoa seperti kita dan mereka juga telah dijangkiti. Fikirkanlah dengan waras bahawa 
selain berdoa anda juga harus bertindak bijaksana. Doa sentiasa terjawab saat kita 
juga melakukan bahagian kita. 


